भारत सरकार
रेल मंत्रालय
राज्‍य सभा
28.12.2018 के
अतारांकित प्रश्‍न सं. 1877 का उत्‍तर
दुर्घटनाओं को रोकने के लिए उन्‍नत प्रौद्यो‍गिकी का उपयोग किया जाना  

1877.
श्री नारायण राणे:


क्‍या रेल मंत्री यह बताने की कृपा करेंगे कि:

(क)
रेल दुर्घटनाओं की संख्‍या को ध्‍यान में रखते हुए मानवरहित रेलवे समपारों पर होने वाली दुर्घटनाओं को रोकने के लिए मंत्रालय द्वारा कौन-कौन से सुरक्षा उपाय किए जा रहे हैं अथवा किए जाने का विचार है; 

(ख)
सरकार दुर्घटनाओं को रोकने और रेलवे प्रचालन एवं अवसंरचना के सभी क्षेत्रों में सुरक्षा बढ़ाने के लिए किस प्रकार की उन्‍नत तकनीक लाने जा रही है; और   

(ग)
यह उन्‍नत तकनीक कब तक प्रचालन में आ जाएगी? 

उत्‍तर
रेल मंत्रालय में राज्‍य मंत्री (श्री राजेन गोहांई)

(क) से (ग): एक विवरण सभा पटल पर रख दिया गया है।
*****
दुर्घटनाओं को रोकने के लिए उन्‍नत प्रौद्यो‍गिकी का उपयोग किये जाने के संबंध में 28.12.2018 को राज्‍य सभा में श्री नारायण राणे के अतारांकित प्रश्‍न सं. 1877 के भाग (क) से (ग) के उत्‍तर से संबंधित विवरण।
(क): भारतीय रेल द्वारा संरक्षा सुनिश्चित करने और बिना चौकीदार वाले समपारों पर दुर्घटनाएं रोकने के लिए निम्नलिखित पूर्वसक्रिय उपाय किए गए हैं:-

i) 
कार्यक्रमबद्ध आधार पर बंद करके/विलय करके/ ग्रेड सेप्रेटर की व्यवस्था करके/चौकीदार की तैनाती आदि के जरिए बिना चौकीदार वाले समपारों को समाप्त करना। बड़ी लाइन पर बिना चौकीदार वाले 28 समपारों को छोड़कर बिना चौकीदार वाले सभी समपारों को समाप्त कर दिया गया है। शेष समपारों को भी बंद, विलय, सब-वे और चौकीदार की तैनाती करके समाप्त करने की योजना है। 

ii) 
सड़क उपयोगकर्ताओं में एसएमएस आधारित अभियान के जरिए जागरूकता फैलाना।
iii) 
सड़क उपयोगकर्ताओं को विभिन्न प्रिंट और इलैक्ट्रोनिक मीडिया का इस्तेमाल करके मोटर वाहन अधिनियम और भारतीय रेल अधिनियम में निर्धारित सुरक्षा प्रक्रिया का अनुपालन करने के लिए शिक्षित करने हेतु सामाजिक जागरूकता अभियान।
iv) 
गांव, ग्राम पंचायत, साप्ताहिक बाजार, बस स्टैंड, स्कूल और अन्य सार्वजनिक स्थलों जैसे विभिन्न स्थानों पर सार्वजनिक जागरूकता अभियान।
v) 
‘समपारों पर संरक्षा’ उद्देश्य से सार्वजनिक स्थानों पर नुक्कड़ नाटक का आयोजन।
vi) 
बिना चौकीदार वाले समपारों पर निर्धारित मानकों के अनुसार व्हिसल बोर्ड, सड़क चेतावनी बोर्ड, गतिरोधक, दृश्यता आदि सहित आधारभूत अवसंरचना की उपलब्धता सुनिश्चित करने के लिए अभियान।
vii) 
इन समपारों पर रेल पदाधिकारियों द्वारा आवधिक निरीक्षण ताकि उपर्युक्त की उपलब्धता और सुधारात्मक कार्रवाई, यदि कोई हो तो, सुनिश्चित की जा सके।
viii) 
क्षेत्रीय रेलों द्वारा प्रतिवर्ष समपार जागरूकता सप्ताह आयोजित किया जाता है जिसमें ‘अंतर्राष्ट्रीय समपार जागरूकता दिवस (आईएलसीएडी)’ भी शामिल है।
ix) 
संरक्षा सुनिश्चित करने के लिए सड़क उपयोगकर्ताओं को बिना चौकीदार वाले समपारों को पार करते समय सुरक्षा प्रक्रियाओं का अनुपालन करने के लिए परामर्श / चेतावनी देने हेतु बिना चौकीदार वाले समपारों पर गेट मित्र की व्यवस्था की गई है। 

(ख) और (ग): इसके अलावा, रेल दुर्घटनाओं को रोकने और रेल परिचालन तथा संबंधित अवसंरचना में संरक्षा बढ़ाने के लिए भारतीय रेल द्वारा निम्नलिखित प्रौद्योगिकीय उन्नयन अपनाए गए हैं:-

i) 
अधिक कोहरे वाले क्षेत्रों में रेल इंजनों पर फॉग पास डिवाइस की व्यवस्था की गई है। यह कोहरे के सीजन के दौरान गाड़ियां चलाते समय लोको पायलटों को जारी किया जाने वाला एक सुवाह्य उपस्कर है जो लोको पायलटों को आने वाले सिगनल लोकेशन के बारे में सचेत करता है। 

ii) 
लोको पायलटों की सतर्कता की जांच के लिए सभी रेल इंजनों में सतर्कता नियंत्रण उपकरण की व्यवस्था की जाती है।
iii) 
रेल इंजनों और गाड़ियों की दूरस्थ निगरानी और प्रबंधन से डीजल रेल इंजनों की दूरस्थ निगरानी और उन कर्मी दलों, जो असुरक्षित कार्य करते हैं, का केंद्रीकृत परामर्श और प्रशिक्षण संभव होता है। इससे रेल इंजनों की स्थिति पर भी निगरानी रखी जाती है और रेल इंजनों का निवारक अनुरक्षण संभव होता है। उक्त प्रणाली लगभग 3520 रेल इंजनों और 113 डेमू गाड़ियों में पहले ही कार्य कर रही है। 

iv) 
रेल इंजन कैब की हीटिंग, वातायन और वातानुकूलन (एचवीएसी) – रेल इंजन कर्मियों की कार्य करने की परिस्थितियों में सुधार भारतीय रेल का एक प्राथमिकता वाले क्षेत्र है। लोको कैब में एसी की व्यवस्था से चलती गाड़ी में थकान के स्तर में कमी होगी और कर्मी दल के लिए कार्य करने का बेहतर वातावरण होगा तथा उनकी कार्यकुशलता में सुधार होगा। कार्य करने की बेहतर परिस्थितियों में लोको पायलट के सतर्कता स्तर में भी सुधार होगा। अभी तक 895 डीजल रेल इंजनों में एचवीएसी की व्यवस्था की गई है। 
v) 
रेल इंजनों का अनुभव प्राप्त करने के लिए सभी लोको पायलटों को सिमुलेटर प्रशिक्षण दिया जाता है। 

vi) 
लिंक हॉफमेन बुश (एलएचबी) किस्म के सवारी डिब्बे जो उन्नत डिजाइन वाले हैं और जिनमें एंटी-क्लाइंबिंग आदि जैसी बेहतर संरक्षा विशेषताएं मौजूद हैं, मेन लाइन की गाड़ियों में उनकी संख्या बढ़ाई जा रही है। यह भी विनिश्चय किया गया है कि अप्रैल 2018 के बाद भारतीय रेल की उत्पादन इकाइयों द्वारा केवल एलएचबी सवारी डिब्बों का विनिर्माण किया जाएगा। 

vii) 
वातानुकूलित सवारी डिब्बों में धुंआ संसूचन प्रणाली, पावर कार और पैंट्री कार में फायर डिटेक्शन एंड सप्रेशन सिस्टम और गैर वातानुकूलित सवारी डिब्बों में अग्नि शामकों की उपलब्धता जैसे विभिन्न अग्नि रोधी उपाय किए गए हैं। इन प्रणालियों/उपस्करों की निर्धारित सवारी डिब्बों में चरणबद्ध आधार पर व्यवस्था की जा रही है। 

viii) 
रेलपथ पर पहियों के प्रभाव का मापन करके  चल स्टॉक में दोषपूर्ण पहियों की स्वतः पहचान करने के लिए भारतीय रेल पर 15 अदद व्हील इंपैक्ट लोड डिटेक्टर्स (वाइल्ड) परिचालन में हैं। इसके अलावा, ऑनलाइन मॉनिटरिंग ऑफ रोलिंग स्टॉक (ओएमआरएस) नामक एक अन्य उन्नत प्रणाली के लिए क्रय आदेश दिया गया है जो दोषपूर्ण बियरिंगों और व्हील फ्लैट की निगरानी करती है और तत्काल आधार पर दोष रिपोर्टें तैयार करती है। भारतीय रेल पर ऐसी दो प्रणालियां परिचालन में हैं और दो अन्य प्रणालियां संस्थापित की जा रही हैं। 

ix) 
परिचालन के आरंभिक स्तरों में  संभावित हॉट बॉक्स के मामलों का तत्काल पता लगाने के लिए भारतीय रेल नेटवर्क पर हॉट बाक्स डिटेक्टर्स का परीक्षण किया जा रहा है ताकि मार्ग में डिब्बों के अलग होने और गाड़ी परिचालन पर इसके गंभीर प्रभाव को कम किया जा सके। 

x) 
भारतीय रेल द्वारा आशोधित सेंटर बफर कपलरों, बोगी माउन्टेड एयर ब्रेक प्रणाली (बीएमबीएस), बेहतर सस्पेंशन ड़िजाइन और सवारी डिब्बों में स्वतः अग्नि एवं धुंआ संसूचन प्रणाली की व्यवस्था करके सवारी डिब्बों और माल डिब्बों के संरक्षा पहलुओं को प्रौद्योगिकीय दृष्टि से उन्नत बनाया गया है। इन आशोधनों की नव निर्मित सवारी डिब्बों /माल डिब्बों में नियमित आधार पर व्यवस्था की जा रही है। 

xi) 
वेल्ड किए गए जुड़नारों को न्यूनतम करने के लिए लंबे रेल पैनलों का इस्तेमाल किया जा रहा है। 

xii) 
दोष का पता लगाने और दोषपूर्ण पटरियों को समय पर हटाने के लिए पटरियों की पराश्रव्य दोष संसूचक (यूएसएफडी) जांच। 

xiii) 
रेलपथों पर इस्तेमाल के लिए थिक वेब स्विचों और झलाई योग्य सीएमएस क्रॉसिंग की खरीद की जा रही है। 

xiv) 
मानवीय गलती में कमी करने के लिए रेलपथ अनुरक्षण का मशीनीकरण किया जा रहा है। 

*****

